
Ramil Garas(Amigucu)

Paah seuxal bitaq sayang jiyun bi Truku ka ramil gumu. Sduuy dha
muda mnmanu hug? Tgkingal o musa miying pngusul. Tai qixan ka rbagan
siida, ana mgrbu ana gbiyan hbaraw balay sjiqun powsa ramil gumu ni
miying tmuri. Yaasa mhuriq ka sspriq ni ddxgal, ida ramil gumu ka mllngug
bi. Ana ya hnrigan ka gagay o aji mhuya. Pusu balay o aji ta na btaqun rqci
ni hbagun bhngil. Aji ta peangal ramus. Msleexan bi mrmux kska bbuyu.

Tgdha do kika musa dgiyaq. Mneglngug bi kksa dgiyaq ka hiya.
Tmabuy ni steetu o hiya ka stmaun ta balay. Ana ya mhuriq saw tujiq ka
dxgal o aji ta sdhriq ni ptakur. Yaasa mkdhug bi qlgahan ka hiya. Mtgamil
ni lhkah bi uri. Rmnngaw ta tama mu, “Qulung musa bbuyu ida psai bi.”

Sayang o kla nigan bgurah sduuy dha. Kika sun smluhay pstalang buji.
Yaasa dseejiq pstalang buji o smulu bi smluhay kdjiyax. Ana kingal jiyax
ini dha srhqani. Saw ka mdrumut bi seejiq o ana gqmuyux ana sbgihur ida ga
pstalang. Ini saw kiya do mrkrak ka baga da msa. Ana nii knskiyan ka
karat, tmusung hmbuy ka quyux o ida powsa ramil gumu ni tmbuji. Kika
sun pskingal bi Inglungan gmquirng bjian ksun.

Rahuq na duri o sduuy dha miying btunux embanah siida. Yaasa

psqaqay ta mkksa babaw ghgahur o mnarux bi. Nasi rbagan do nii kntlxan
ungat glqahan. Kibi saw sqmaun sayang balay ka dpdapil. Duma na qahur o
mhungul n1 hmibaw gagay duri. Nasi mangal ramus do ungat Inglungan
miying btunux kida. Mksa ta babaw tasil siyaw yayung ni gsilung o ida
ramil gumu ka psaun. Kisa aji sdhriq trbuq ni qluli kska yyyayung.

Lala klgan ka ramil gumu. Niqan hlpis ni kndux. Nigan llbu ni bbaraw.
Lala bi klgan ka lhang dha uri. Nigan mgpajiq, mqalux, embanah, ni
mgsudung. Rnsuhan dha suyang bi pnskraya duri. Mgmeenu ka kuxul su o
geegi nanak. Ida mkray hari brigan o kika gbsiyaq hari jiyun.

Kmlaanay ta balay ka qaqay han kika tduwa mnduwa ta bi
qmeepah. Kika bbaraw ksaan ta elug uri. Qmeepah ta uri o ida qaya ka pusu
balay. Mnarux ni mangal luqih ka qaya do ini ta kmmuda ana manu uri da.

Ida gbubur ka pusu bi, rahuq na do psaun ta bukuy hari kida.

